
Sertifikatlashtirish asoslari va sifat menejmenti
10-Mavzu.
Sertifikatlashtirilgan ob’yektlarni inspektsion
Ma’ruzachi: PhD. Baxrom Xamdamov 
Reja: 
10.1  Nazorat idoralari 
10.2  Sertifikatlangan mahsulotni inspektsion nazorati
10.3 Sertifikatlangan xizmat, jarayon, sifat tizimi va xodimlarni inspektsion nazoratini o’tkazish

10.1. Nazorat idoralari.
O’zbekiston Respublikasida qonunlarni aniq va bir xilda nazorat qilinishi ustidan nazorat qiluvchi organ O’zbekiston Respublikasi Bosh prokuraturasi xisoblanadi. Ushbu organ xar bir soha bo’yicha xuquqiy xujjatlarni aniq va bir xilda bajarilishini nazorat qilib, qonun buzilishlar bo’yicha sud organlariga taqdimnoma va ijro xujjatlarini yuborish orqali choralar ko’rilishini ta’minlab boradi. Shuningdek, qonun va qonun osti buzilishlarni oldini olish hamda profilaktika ishlarini ta’minlash nuqtai nazaridan xar bir tarmoq va vazirliklar doirasida inspeksiya organlari faoliyat olib boradi. 
Ana shunday tarmoq va vazirlik doirasida texnik jihatdan tartibga solish, standartlashtirish, metrologiya va sertifikatlashtirish faoliyatlari  bo’yicha nazorat va inspeksiya organlari mamlakatimizda standartlashtirish, sertifikatlashtirish va o’lchov ishlariga oid me’yor, tartib va qoida buzilishlarni nazorat qilib boradilar.  
O’zbekiston sertifikatlashtirish milliy tizimida nazorat idoralari quyidagi asosiy vazifalarni amalga oshiradilar:
- Sertifikatlashtirilgan mahsulot va sertifikatlashtirish qoidalariga rioya qilish ustidan nazorat o’tkazish;
- Sertifikatlashtirish bo’yicha idoralari va sinash laboratoriyalari (markazlari) ustidan nazorat o’tkazish;
- Buyurtmachilarning buyurtmalariga muvofiq ob’ektlarni tahlil qilish va baholash hamda to’g’rilovchi tadbirlarini nazorat qilish;
- Nazorat natijalari bo’yicha appelyatsiyalarni ko’rib chiqish.
Bunday idoralar sifatida “O’z TJTS” agentligining maxsus vakolatiga ega bo’lgan tashkilotlari, boshqarishning boshqa davlat idoralari, shuningdek, sertifikatlashtirish bo’yicha idoralarning bo’limlari va O‘z DSt 5.4 standartida o’rnatilgan talablarga javob beruvchi boshqa tashkilotlar akkreditlanishi mumkin.
O’zbekiston Texnik Jihatdan Tartibga solish Agentligining maxsus vakolatiga ega bo’lgan tashkilot “Texnik jihatdan tartibga solish, standartlashtirish, sertifikatlashtirish va metrologiya sohasida davlat nazorati departamenti” hisoblanadi. Ushbu departament Oʻzbekiston Respublikasi Vazirlar Mahkamasining  2019-yil 24-apreldagi “Oʻzbekiston standartlashtirish, metrologiya va sertifikatlashtirish agentligining faoliyatini yanada takomillashtirish chora-tadbirlari toʻgʻrisida”gi  348-sonli qaroriga asosan tashkil etilgan bo’lib, uning asosiy vazifalari quyidagilar:
· texnik jihatdan tartibga solish, standartlashtirish, sertifikatlashtirish va metrologiya sohasida qonun hujjatlari buzilishi oldini olish va profilaktikasini amalga oshirish;
· texnik jihatdan tartibga solish, standartlashtirish, sertifikatlashtirish va metrologiya  masalalari  boʻyicha  tadbirkorlik  sub’yektlariga  har tomonlama koʻmaklashish;
· texnik reglamentlar,  standartlashtirishga  doir  normativ hujjatlar talablariga, oʻlchashlarning yagona birlikda boʻlishini va oʻlchashlarning toʻgʻriligini taʼminlash, majburiy sertifikatlashtirish qoidalariga rioya etish yuzasidan davlat nazoratini tashkil etish va amalga oshirish;
· muvofiqlik sertifikatlari blanklarini, sertifikatlashtirish tizimida qoʻllaniladigan muvofiqlik belgisi shaklini va oʻlchamlarini tasdiqlash;
· majburiy sertifikatlashtirish talablariga rioya etilishi yuzasidan davlat nazoratini amalga oshirish;
· qonunchilik normalari buzilganligi uchun mahsulotlar, xizmatlar va boshqa obyektlarni, shu jumladan, ishlab chiqarish jarayonlarini, sifat menejmenti tizimlarini, ekspert-auditorlarni, muvofiqlikni baholash sohasida xodimlar sifatida ishtirok etishga talabgor mutaxassislarning muvofiqligini tasdiqlovchi hujjatlar va muvofiqlik belgilarining amal qilishini toʻxtatib turish va bekor qilish;
· texnik jihatdan tartibga solish, standartlashtirish, sertifikatlashtirish va metrologiya sohasida huquqbuzarliklarni aniqlash yuzasidan komleks chora-tadbirlarni amalga oshirish va ularni keltirib chiqarishga asos boʻluvchi sabab va sharoitlarni bartaraf etish choralarini koʻrish.
Shuningdek, departament tomonidan respublika hududiga olib kelinadigan mahsulotlarning sifatini baholash “Xavfni tahlil etish” tizimi asosida amalga oshiriladi (10.1-sxema).



O’zbekiston Respublikasi hududiga olib kelinadigan mahsulotlarning sifatini baholashning «Xavfni tahlil etish»
TIZIMI
(10.1-sxema)
	Bosqichlar
	
	Subyektlar
	
	Tadbirlar
	
	Muddatlar

	
	
	
	
	
	
	

	
	
	
	
	
	
	

	1-bosqich
	
	Texnik jihatdan tartibga solish, standartlashtirish, sertifikatlashtirish va metrologiya sohasida davlat nazorati departamenti (keyingi oʻrinlarda — Davlat nazorati departamenti)
	
	Mahsulotlarni “xavfni tahlil etish” tizimidan oʻtkazish asoslari:
mahsulotlarning sifati yuzasidan jismoniy va yuridik shaxslarning arizalari, shikoyatlari va takliflarini oʻrganish;
ijtimoiy tarmoqlarda mahsulotlarni sifati boʻyicha tushayotgan eʼtirozlarni oʻrganish;
Oʻzbekiston Respublikasiga olib kirilgan mahsulot (tovar)larning miqdori, olib kiruvchi (importyor), ishlab chiqaruvchi toʻgʻrisidagi maʼlumotlarni bojxona elektron dasturidan olish;
“Single Window” elektron tizimi orqali mahsulot (tovar)larni sertifikatlashtirish, sanitariya xulosalari va sinov bayonnomalari toʻgʻrisidagi maʼlumotlarni olish va tahlil qilish;
Yevropa Ittifoqi (YEI) va Yevroosiyo iqtisodiy ittifoqida (YEOII)ning xavfli mahsulotlar haqida tezkor xabar berish axborot tizimlariga kiritilgan mahsulotlar toʻgʻrisidagi maʼlumotlarni olish va tahlil qilish;
tahlil jarayonida mahsulot (tovar)larga tegishli boʻlgan texnik jihatdan tartibga solish sohasidagi normativ hujjatlar mavjudligini aniqlash;
savdo rastalaridagi mahsulot (tovar)larning texnik jihatdan tartibga solish sohasidagi normativ hujjatlar talablariga muvofiqligini tashqi koʻrinishi, qadoqlanishi va yorliqlanishi jihatidan oʻrganish.
	
	3 ish kunida

	
	
	
	
	
	
	

	
	
	
	
	
	
	

	2-bosqich
	
	Davlat nazorati departamenti
	
	Tahlil natijasida texnik jihatdan tartibga solish, standartlashtirish va muvofiqlikni baholash sohasidagi qonunchilik talablariga koʻra nomuvofiq deb topilgan mahsulot (tovar)lar toʻgʻrisidagi maʼlumotlar inspektor tomonidan rasmiylashtiriladi hamda koʻrib chiqish uchun Departamentga taqdim etiladi.
	
	1 ish kunida

	
	
	
	
	
	
	

	
	
	
	
	
	
	

	3-bosqich
	
	Davlat nazorati departamenti
	
	Inspektor tomonidan taqdim etilgan maʼlumotnomalar va hujjatlar komissiya ishtirokida koʻrib chiqilib, nazorat xaridi oʻtkazish hamda masʼul ijrochini tayinlash toʻgʻrisida qaror qabul qilinadi.
	
	2 ish kunida

	
	
	
	
	
	
	

	
	
	
	
	
	
	

	4-bosqich
	
	Davlat nazorati departamenti
	
	Masʼul ijrochi nazorat xaridini tashkil etish va ularni sinovdan oʻtkazish tartibi sxemasiga asosan amalga oshiradi.
	
	Tartibda belgilangan muddatlarda

	
	
	
	
	
	
	

	
	
	
	
	
	
	

	5-bosqich
	
	Davlat nazorati departamenti
	
	Oʻrganish va sinovlar natijalariga asosan mahsulot nomuvofiq deb topilsa, olib kiruvchini ogohlantiradi;
isteʼmolchilarni xabardor qilish maqsadida nomuvofiq mahsulotlar toʻgʻrisida axborot OAV va ijtimoiy tarmoqlarda yoritadi;
mahsulot nomuvofiq deb topilgan mahsulotlar reestriga kiritadi;
mahsulot olib kirishga taqiq qoʻyish boʻyicha dasturga kiritadi.
	
	3 ish kunida

	
	
	
	
	
	
	

	
	
	
	
	
	
	

	6-bosqich
	
	Davlat nazorati departamenti
	
	Nomuvofiq deb topilgan mahsulot savdodan chiqartiriladi;
kamchiliklarni bartaraf etmagan va savdodan chiqarishdan bosh tortgan masʼullarga nisbatan moliyaviy va maʼmuriy choralar koʻradi.
	
	10 ish kunida


Oʻzbekiston Respublikasi Vazirlar Mahkamasining qaroriga asosan, departament nazorat qilinadigan mahsulotlar koʻrsatkichlarini oʻrnatilgan talablarga muvofiqligini tekshirish maqsadida tashkilotlarda realizatsiya qilinadigan, saqlanadigan, import boʻyicha olib kelinadigan va mahalliy ishlab chiqarilgan mahsulotlar boʻyicha nazorat xaridini oʻtkazish yoʻli bilan davlat nazoratini amalga oshiradi (10.2-jadval).
Chakana savdo obyektlarida mahalliy va import mahsulot (tovar)larning nazorat xaridini tashkil etish va ularni sinovdan oʻtkazish tartibi
SXEMASI
(10.2-jadval)
	Bosqichlar
	
	Subyektlar
	
	Tadbirlar
	
	Muddatlar

	
	
	
	
	
	
	

	
	
	
	
	
	
	

	1-bosqich
	
	Texnik jihatdan tartibga solish, standartlashtirish, sertifikatlashtirish va metrologiya sohasida davlat nazorati departamenti (keyingi oʻrinlarda — Davlat nazorati departamenti)
	
	Nazorat xaridi ijtimoiy tarmoqlar orqali va toʻgʻridan-toʻgʻri yuridik va jismoniy shaxslar murojaatlari, davlat nazorati natijalari, Prezident va Hukumat qarorlari hamda Hukumat komissiyasi bayonlari hamda Departamentning “Xavfni tahlil etish” tizimiga asosan amalga oshiradi.
	
	Doimiy

	
	
	
	
	
	
	

	
	
	
	
	
	
	

	2-bosqich
	
	Davlat nazorati departamenti
	
	Nazorat xaridi amalga oshirilishi toʻgʻrisidagi axborotni rasmiy veb-saytda joylashtiradi.
	
	Tadbirdan 1 kun oldin

	
	
	
	
	
	
	

	
	
	
	
	
	
	

	3-bosqich
	
	Davlat nazorati departamenti
	
	Nazorat xaridini amalga oshirishda foydalanish uchun maqsadli korporativ bank kartasini ochadi va Departamentning “Byudjet tashkilotini rivojlantirish jamgʻarmasi” hisobidan zarur miqdorda pul mablagʻi oʻtkazadi.
	
	Doimiy

	
	
	
	
	
	
	

	
	
	
	
	
	
	

	4-bosqich
	
	Davlat nazorati departamenti
	
	Zarur hollarda, nazorat xaridini hamkorlikda amalga oshirish uchun vakolatli organdan (Sanitariya-epidemiologik osoyishtalik xizmati, Isteʼmolchilar huquqlarini himoya qilish jamiyati, OAV vakillari, sertifikatlashtirish idoralari) mutaxassislarni jalb qiladi.
	
	Tadbir oʻtkazilishidan 3 kun avval

	
	
	
	
	
	
	

	
	
	
	
	
	
	

	5-bosqich
	
	Davlat nazorati departamenti
	
	Inspektor tomonidan taqdim etilgan maʼlumotnomalar va hujjatlar komissiya ishtirokida koʻrib chiqilib, nazorat xaridini amalga oshirish hamda masʼul ijrochini tayinlash toʻgʻrisida qaror qabul qiladi.
	
	1 kun muddatda

	
	
	
	
	
	
	

	
	
	
	
	
	
	

	6-bosqich
	
	Davlat nazorati departamenti
	
	Nazorat xaridini amalga oshirish toʻgʻrisida Davlat nazorati departamenti boshligʻi buyruq chiqaradi.
	
	1 kun muddatda

	
	
	
	
	
	
	

	
	
	
	
	
	
	

	7-bosqich
	
	Davlat nazorati departamenti
	
	Nazorat xaridini amalga oshirish uchun mablagʻ ajratadi.
	
	1 kun muddatda

	
	
	
	
	
	
	

	
	
	
	
	
	
	

	8-bosqich
	
	Davlat nazorati departamenti
	
	Masʼul xodim komissiya qarorida koʻrsatilgan xoʻjalik yurituvchi subyektdan (joyiga chiqqan holda) mahsulot (tovar)ni kassa va/yoki tovar cheki bilan sotib oladi (bunda, zarur hollarda foto va videotasvirga olish vositalaridan foydalaniladi).
	
	Buyruqda koʻrsatilgan sanada

	
	
	
	
	
	
	

	
	
	
	
	
	
	

	9-bosqich
	
	Davlat nazorati departamenti
	
	Mahsulot (tovar) namunasini tanlab olish dalolatnomasi va nazorat xaridini amalga oshirish toʻgʻrisida maʼlumotnoma rasmiylashtiradi. (Inspektor tomonidan mahsulot identifikatsiya qilinadi va sinov dasturi ishlab chiqiladi).
	
	Nazorat xaridi oʻtkazilgan kunda

	
	
	
	
	
	
	

	
	
	
	
	
	
	

	10-bosqich
	
	Davlat nazorati departamenti
	
	Nazorat xaridi davomida olingan mahsulot (tovar) namunalari tamgʻalangan va raqamlangan holda sinov laboratoriyasiga topshiriladi.
	
	1 ish kunida

	
	
	
	
	
	
	

	
	
	
	
	
	
	

	11-bosqich
	
	Sinov laboratoriyalar
	
	Texnik jihatdan tartibga solish sohasidagi normativ hujjatlarda belgilangan talablarga asosan sinovlar oʻtkaziladi.
	
	Sinov uslublarida belgilangan muddatlarda

	
	
	
	
	
	
	

	
	
	
	
	
	
	

	12-bosqich
	
	Davlat nazorati departamenti
	
	Sinov natijalari tahlil qilinadi va maʼlumotlar Departamentga kiritiladi.
	
	Sinov laboratoriyasi xulosasi olingan kun



Departamentning buyruqlari, koʻrsatmalari, taqdimnomalari va boshqa hujjatlarini bajarmaslik, shuningdek, Departamentning faoliyatiga aralashish va uning xodimlariga qonuniy yuklangan vazifa va funksiyalarni amalga oshirishda toʻsqinlik qilish maqsadida har qanday shaklda taʼsir etish ta’qiqlanadi va qonunchilikda  belgilangan  tartibda javobgarlikka tortishga sabab boʻlishi mumkin.
10.2. Sertifikatlangan mahsulotni inspektsion nazorati
Seriyali ishlab chiqarilayotgan mahsulotga sertifikat beruvchi sertifikatlashtirish idorasi, yilida bir martadan kam bo’lmagan, sertifikatlashtirishda o’rnatilgan talablarga muvofiqligini tasdiqlash maqsadida sertifikatlangan mahsulotni inspektsiya nazoratini o’tkazadi. Inspektsiya nazorati sertifikatlashtirish  sxemasi, mahsulot sinovini o’tkazish va/yoki ishlab chiqarishni kuzatishga bog’liq bo’ladi.
Inspektsiya nazoratiga umumiy talablar 2005 yil 6 aprelda Adliya vazirligda ro’yxatga olingan №1464 “Sertifikatlashtirilgan mahsulot va xizmatlar inspektsiya nazorat o’tkazish qoidalari”da belgilab qo’yilgan. Bir turdagi mahsulotlarni sertifikatlashtirish idorasi protsedura hujjatida muayyan tartibda inspektsiya nazoratini o’tkazish belgilangan.
Inspektsiya nazoratining maqsadi sertifikatlashtirilgan mahsulot me’yoriy hujjatlar talablariga muvofiqligini tasdiqlashdan iboratdir.
Inspektsion nazorat sertifikatlashtirish idorasining hodimlari tomonidan amalga oshiriladi. Muvofiqlik sertifikati amal qilish muddati ichida serifikatlashtirish sxemasiga asosida inspektsion nazorat o’tkaziladi. 
Mahsulot normativ hujjatlarda ko’rsatilgan talablarga javob berib kelayotganini tasdiqlash maqsadida inspektsion nazorat o’tkaziladi. Inspektsion nazorat bir yilda bir martadan kam bo’lmagan oraliqda, rejalashtirilgan grafik asosida va rejalashtirilmagan hollarda o’tkaziladi. Xususan, namunalar sinov laboratoriyasiga olinadi va boshqa turdagi tekshiruvlar mahsulotni normativ hujjatlarga mos kelishini aniqlash maqsadida o’tkaziladi. Inspektsion nazorat rejalashtirilgan va rejalashtirilmagan holda o’tqazilishi mumkin.
Rejalashtirilgan inspektsion nazorat muvofiqlik sertifikati berilgandan so’ng, kamida 6 oy muddatdan keyin o’tkaziladi. Keyingi inspektsion nazoratlar ko’rikdan so’ng 12 oy ichida o’tkaziladi.
Inspektsion nazorat o’tkazishning ketma ketligi, mahsulotning potentsial xavfliligi, ishlab chiqarishning hajmi, tashkilotda SMTni joriy etganlik va boshqa faktorlaridan kelib chiqadi.
Inspektsion nazorat 5 bosqichdan iborat.
Birinchi bosqich – inspektsion komissiya va uning rahbarini tuzishdan iborat. Inspektsion nazoratning o’tkazish rejasini komissiya raisi tuzadi  va ishlab chiqaruvchi bilan vaqtini kelishadi;
Ikkinchi bosqich – serifikatlashtirilgan mahsulotning kirish ma’lumotlarini ko’rib chiqish jarayonini o’z ichiga oladi;
Uchinchi bosqich – komissiya a’zolarining ishlab chiqarish ob’ektiga borib, sifatli mahsulot ishlab chiqarish shartlarini bajarilayotganini aniqlash maqsadida o’tkaziladi;
To’rtinchi bosqich – sinov dasturiga asosan ishlab chiqarishdan olingan namunalarni sinash va tahlil qilishdan iborat;
Beshinchi bosqich – Nazorat natijalari asosida akt tuzilib, unda mahsulotning sinov natijalari, ko’rik va ishlab chiqarish jarayoni to’g’risida xulosa yozib o’tiladi.
Inspektsion nazorat natijalari asosida akt tuziladi. Aktning bir nusxasi ishlab chiqaruvchiga yuboriladi, ikkinchi nusxasi sertifikatlashtirish idorasida 3 yil davomida saqlanadi. Inspektsion nazorat natijalariga ko’ra sertifikatlashtirish idorasi raxbari 3 kun ichida muvofiqlik sertifikatini tasdiqlash, to’xtatib turish yoki bekor qilish haqida qaror qabul qiladi.
Muvofiqlik sertifikatini to’xtatib turish. Inspektsion nazorat vaqtida hatolik aniqlansa va shu bilan birga korrektlash ishlarida bartaraf etsa bo’ladigan hollarda, sertifikatlashtirish  raxbari tomonidan muvofiqlik sertifikatini to’tatib turish haqida qaror qabul qilinadi.
Muvofiqlik sertifikatini bekor qilish. Inspektsion nazorat davomida normativ va texnologik hujjatlarga asosan qo’pol hatolikka yo’l qo’yilganligi, ularni bartaraf eta olmasligi,  litsenzion shartnoma talablari bajarilmay kelganligi aniqlansa, sertifikatlashtirish idorasi raxbari tomonidan muvofiqlik sertifikati bekor qilinadi.
Inspektsiya nazorati vaqtida muvofiqlik sertifikati ishlab chiqaruvchi bilan kelishilgan holda va quyidagi hollarda to’xtatilib turiladi:
Guvohnoma berilgan mahsulotlarning ishlab chiqarilishi uchun kerakli hom-ashyolarning mavjud bo’lmaganida.
Ishlab chiqarish mavsumiy bo’lganda yoki sertifikatsiyalangan ishlab chiqarish ishlab chiqaruvchi tomonidan ma’lum sabablarga ko’ra to’htatilganda.
Me’yori hujjatlarning talablariga bo’ysunmaydigan (3 tadan ortiq) holat aniqlansa yoki ko’p miqdordagi mahsulotlat ustida sinov holatlari o’tkazilganda meyori hujjatlarning talablari aniq mos kelmaganda
Mahsulot meyoriy hujjatlar talablarini qondirmasa va boshqa hollarda.
Rejalashtirilmagan inspektsion nazorat quyidagi hollarda o’tkaziladi:
- Iste’molchi, ijro etuvchi hokimiyat, iste’molchilar birlashmalari va boshqalar tomonidan serifikatlashtirilgan mahsulot ustidan kelib tushgan e’tirozlar asosida
- ishlab chiqaruvchining surovnomasiga asosan, ishlab chiqarish jarayoni o’zgarganligi, sertifikatlashtirilgan maxsulotlar doirasini o’zgartirish maqsadida.
Inspektsiya nazorati hajmini SI mahsulotni sinash, avvalgi o’tkazilgan inspektsiya nazorati natijalari va attestatlangan yoki akkreditlangan sinov ishlab chiqarish laboratoriyalari natijalari mehnat hajmidan kelib chiqib har bir muayyan holatlarda aniqlaydi.
Inspektsiya nazorati davriyligini muvofiqlik belgisidan foydalanish va muvofiqlik sertifikatini qo’llash huquqini to’xtatish to’g’risidagi kelishuvda rejada o’rnatilgan tartibda, SI bilan tayyorlovchi quyidagilarni hisobga olib kelishuv tuzadi:
- muayyan mahsulotning o’ziga xos xususiyati;
- sertifikatlashtirilayotgan mahsulot hajmi va ishlab chiqarish davomiyligi;
- sifat tizimiga sertifikatning mavjudligi.
Inspektsiya nazoratini o’tkazish uchun muvofiqlik sertifikatini berishgacha sertifikat egasi bilan sertifikatlashtirish idorasi tuzayotgan kelishuv asos bo’lib hisoblanadi. Kelishuvda ish turlari, o’tkazish muddati va inspektsiya nazorati bo’yicha ishlarga to’lov shartlari o’rnatiladi.
Inspektsiya nazorati sertifikatlashtirish, qonuniy aktlar va sertifikatlashtirish bo’yicha bajariladigan ishlar tartibi va asoslarini, standartlashtirish, metrologiya va sertifikatlashtirish sohalaridagi me’yoriy hujjatlari bo’yicha maxsus tayyorlangan mutaxassislar (sifat bo’yicha ekspert-auditorlar)  amalga oshiradi. Inspektsiya nazoratida zaruriyat bo’lganda boshqa tashkilot vakillari shu tashkilot yoki bevosita uning mutaxassisi bilan sertifikatlashtirish idorasi o’rtasida tuzilgan o’zaro shartnoma asosida qatnashishi qabul qilinadi. Sertifikatlashtirish idorasi topshirig’i bo’yicha akkreditlangan nazorat idorasi jalb qilinishi mumkin.
Inspektsiya nazorati sertifikatlashtirish idorasi rahbari tomonidan tasdiqlangan dasturga muvofiq o’tkaziladi. Inspektsiya nazorati dasturi maqsad va ob’ekt, inspektsiya nazoratini o’tkazish bo’yicha ishlar tartibi va hajmidan tarkib topgan bo’lishi shart.
Sertifikatlashtirish idorasi rahbari bir nusxa buyruq va inspektsiya nazorat o’tkazish dasturlarini tayyorlovchiga ularni olganligi haqida imzo bilan topshiradi.
Inspektsiya nazorati tayyorlovchidan, tayyorlovchi vakili qatnashmaganda va/yoki savdo sohasidan (iste’molchidan) sertifikatlashtirishning 2 va 4 sxemalarida namuna tanlab olish bilan boshlanadi. Mahsulot namunasini tanlash va identifikatsiyalashda dalolatnoma rasmiylashtiriladi.
Tayyorlovchi mahsulotini sinash va tanlashda qatnashish huquqiga ega.
Sinash, uni tanlash tartibi, identifikatsiyalash va sinash hamda namuna miqdori mahsulot MH talablariga muvofiq amalga oshiriladi.
Mahsulot namunasini sinashni mustaqil akkreditlangan laboratoriyalar, hoh u sertifikatlashtirilayotgan mahsulot tayyorlovchisining texnik layoqatliligiga akkreditlangan sinov laboratoriyasi, inspektsiya nazorati komissiyasi qatnashuvi bilan o’tkazadi. Sinov natijalari bayonnomada rasmiylashtiriladi.
Ishlab chiqarishni kuzatishda inspektsiya nazorati 3 va 5 sxemalar bo’yicha xuddi shu tartibda sertifkatsion kuzatuv sifatida o’tkaziladi. Tekshirishning asosiy ob’ektlari quyidagilar bo’ladi:
- mahsulotga me’yoriy hujjat, sinash usuli va ishlab chiqarish texnologiyasi;
- sertifikatlashtirilgan mahsulot;
- ishlab chiqarish va sifat tizimi;
- texnologik qurilmalar, o’lchash va sinash vositalari;
- savdo tashkilotida va korxona-tayyorlovchida sertifikatlashtirilgan mahsulotni saqlash muddati va shartlari;
- qadoqlash, tashish;
- ilova qilingan hujjatlar;
- muvofiqlik belgisi bilan tamg’alash.
Ishlab chiqarishni kuzatish tasdiqlangan dasturga muvofiq o’kaziladi. Tashkilotda inspektsiya nazorati o’tkazish jarayonida, zaruriyat bo’lganda komissiya dasturdagi nazarda tutilmagan korxona ishlab chiqarayotgan mahsulot sifatiga bog’liq bo’lgan ob’ekt yoki jarayonlarni tekshirishi mumkin.
Tekshirishga rioya qilish shartlari muvofiqlik belgisini qo’llash huquqi sertifikatlar nusxasida qo’llanilishini tekshirish bilan boshlanadi, shuningdek, mahsulotga, idishga, qadoqlashda va ilova qilinayotgan hujjatlarda muvofiqlik belgisini mavjudligi va to’g’ri qo’yilganligi tekshiriladi. Tekshirish korxona-tayyorlovchida va (yoki) savdo tashkilotlarida, agarda bu sertifikatlashtirish sxemasida belgilangan bo’lsa o’tkaziladi. Belgini tekshirish muvofiqlik sertifikati va konstruktorlik hujjatlariga muvofiq amalga oshiriladi.
5 yoki 6 sxema bo’yicha mahsulotni sertifikatlashtirishda sifat tizimiga sertifikati mavjudligi qarab chiqilishida sertifikatlashtirish idorasi, sifat tizimini tekshirish to’g’risidagi hisobotning bir nusxasini sifat menejmenti tizimi bo’yicha sertifikatlashtirishni amalga oshirgan idoraga beradi. 
Ishlab chiqarishni tekshirish natijalari salbiy bo’lsa, komissiya korxonaga aniqlangan nomuvofiqlikni bartaraf qilishni kuzatuv dalolatnomasida ko’rsatib yoki bayonnomalar ko’rinishida rasmiylashtirib taklif qiladi. 
Inspektsiya nazoratini agar muvofiqlikni yoki o’rnatilgan talablarga ishlab chiqarish va/yoki nomuvofiq mahsulot xolisona isbotlash o’rnatilgan bo’lsa tugallandi deb hisoblash mumkin. 
Baholash tekshirish natijalari (tekshiruvchi va tershirilayotgan) bo’yicha qaror qabul qilishda tomonlarda ishonchsizlik va qiyinchiliklar tug’dirmaydigan bo’lishi kerak. Baholash sertifikatlanayotgan mahsulotni muvofiqligini me’yoriy hujjatlar talablariga muvofiq aniq ifodalanmaganlik (mujmallik) va ikki fikrli izohlar bo’lishligidan xolis bo’lishi lozim.
Inspektsiya nazorati natijalari bo’yicha komissiya ixtiyoriy shaklda va ikki nusxada dalolatnoma tuzib, ulardan bir nusxasi tayyorlovchiga beriladi hamda ikkinchi nusxasi esa sertifikatlashtirish idorasiga jo’natiladi.
Inspektsiya nazorati dalolatnomasini komissiyaning barcha a’zolari va tayyorlovchi imzolaydi, ayni paytda inspektsiya nazorati natijalariga noroziliklar bo’lgan holatlarda o’zining fikrini kiritishi mumkin. Dalolatnomada tayyorlovchi haqidagi, sertifikatlashtirilayotgan mahsulotni MH talablariga muvofiqligi dalillari, ishlab chiqarishni metrologik ta’minoti va texnologik jarayonlar talablariga rioya qilinishi hamda xulosalar to’g’risidagi ma’lumotlar ko’rsatiladi. 
Inspektsiya nazorati natijalari bo’yicha 3 kun davomida sanasi ko’satilgan inspektsiya nazorati dalolatnoma tuzilib, muvofiqlik sertifikatini tasdiqlash, to’xtatish yoki bekor qilish to’g’risida qaror qabul qilinadi. Qarorning bir nusxasi qaror qabul qilingandan so’ng uch kundan ko’p bo’lmagan muddatda tayyorlovchiga jo’natiladi.
Muvofiqlik sertifikatini to’xtatish holatlarida qarorda aniqlangan kamchiliklar bo’yicha to’g’rilovchi amallarni qabul qilish uchun muddati ko’rsatiladi.
Muvofiqlik sertifikatini bekor qilish haqida qaror qabul qilingan holatlarda sertifikatlashtirish idorasi bu to’g’risidagi ma’lumotni uch kundan kam bo’lmagan muddatda “O’z TJTS” agentiliga, soliq va bojxona idoralariga va zaruriyat bo’lganda ommaviy axborot vositalariga jo’natadi. 
Muvofiqlik sertifikatini bekor qilish O’zbekiston Respublikasi sertifikatlashtirish milliy tizimining reestridan uni istesno qilish vaqti bilan amalga oshadi. Bekor qilingan muvofiqlik sertifikati muvofiq jurnalda quyidagi ma’lumotlar aks topgan yozuvlarni olib borish bilan yo’q qilinadi:
- bekor qilish haqida qaror sanasi va raqami;
- mahsulot nomi;
- tayyorlovchi nomi;
- muvofiqlik sertifikatini Davlat reestri bo’yicha raqami va tartib raqami;
- yo’qotish sanasi.
Majburiy sertifikatlashtirishda turgan mahsulot sertifikati bekor qilinganidan so’ng, bu mahsulotni sotishni to’xtatish bilan savdo sohasidan bekor qilingan sertifikat nusxasi muomaladan chiqarilishi shart.
Qiziquvchi tomonlar qabul qilingin qarorga norozi bo’lgan holatlarda “O’z TJTS” agentligining Apellyatsiya kengashiga yoki bevosita sudga murojaat qilish huquqiga ega. “O’z TJTS” agentiligining Apellyatsiya kengashi qarori yuzasidan o’rnatilgan qonunchilik tartibida sudga shikoyat qilinishi mumkin.

10.3. Sertifikatlangan xizmat, jarayon, sifat tizimi va xodimlarni inspektsion nazoratini o’tkazish 
Sertifikatlangan xizmat, jarayon, sifat tizimi va xodimlarni inspektsiya nazoratini muvofiqlik sertifikatini beruvchi xizmatlarni sertifikatlashtirish idorasi sertifikatlashtirishda tasdiqlangan, sertifikatlashtirilgan xizmatlarni talablarga muvofiqligini o’rnatish maqsadida, sertifikatni amal qilish davomida amalga oshiradi.
[bookmark: _GoBack]Xizmat, jarayon, sifat tizimi va xodimlar sertifikatini beruvchi xizmatlarni sertifikatlashtirish idorasining faoliyati to’xtalgan holatlarda sertifikatlashtirilgan xizmatlar ustidan inspektsiya nazorati o’tkazish to’g’risidagi masalalarni hal qilish sertifikatlashtirish milliy idorasi tomonidan hal qilinadi.
Inspektsiya nazorati rejali va rejadan tashqari tekshiruv shakllarida amalga oshirilib, o’zida quyidagi ishlarni qamrab oladi:
- sertifikatlashtirilgan xizmatlarning sifati va xavfsizligi to’g’risidagi tushgan ma’lumotlarni tahlil qilish;
- inspektsiya nazorati dasturini ishlab chiqish;
- inspektsiya nazoratini o’tkazish uchun komissiyani tuzish;
- inspektsiya tekshiruvini o’tkazish;
- qaror qabul qilish va natijalarni rasmiylashtirish.
Rejali inspektsiya nazorati o’tkazishning davriyligi va hajmini xizmatlarni sertifikatlashtirish idorasi sertifikatlashtirish natijalari yoki oldin o’tkazilgan inspektsiya nazorati natijalari, xizmatlarning xavflilik darajasi, uning sifatini barqarorligi, tekshirishni o’tkazish xarajatlari va sertifikatlashtirish sxemasiga bog’liq holda, ammo yilida bir martadan kam bo’lmagan holda belgilaydi.
Rejadan tashqari inspektsiya nazorati quyidagi holatlarda o’tkaziladi:
- iste’molchilar, xizmatlarni xavfsizligi va sifati ustidan nazorat o’tkazuvchi ijroya hukumat organlari, iste’molchilar uyushmasi jamiyatidan sertifikatlangan xizmatlar sifatiga shikoyatlar to’g’risida ma’lumotlar kelib tushganda;
- turli avariya va boshqa noxushliklar sabablarni tekshirish natijalari hamda davlat texnik ko’rigini o’tkazish natijalari bo’yicha vakolatli organlardan ma’lumotlar olinganda;
- muvofiqlik sertifikatining amal qilish shartlari va sertifkatlashtirishtalablariga aloqador faoliyatlarga o’zgarishi sabablari bo’yicha arizachining murojaatiga ko’ra inspektsiya nazoratini o’tkazish so’ralsa.
Inspektsiya nazorati natijalari berilgan muvofiqlik sertifikatini amal qilinishi (to’xtatilish, bekor qilinishi)ni tasdiqlash to’g’risidagi xulosalardan iborat bo’lgan dalolatnoma bilan rasmiylashtiriladi. Bunda dalolatnomada qo’llanilayotgan sertifikatlashtirish sxemasidagi sertifikatlashtirishga muvofiq tanlanma tekshirish natijalari qayd etiladi.
O’rnatilgan talablarga xizmatlar nomuvofiq bo’lgan holatlarda sertifikatlashtirish idorasi inspektsiya nazoratini o’tkazishni bekor qiladi va muvofiqlik belgisini qo’llashga ruxsatni hamda muvofiqlik sertifikatini amal qilishini bekor qiladi.
Ushbu ma’lumotlar huddiy davlat nazorat va tekshiruv organlariga hamda sertifikatlashtirish milliy idorasiga ushbu xizmatlarni amalga oshirishni oldini olish bo’yicha zaruriy chora-tadbirlarni qabul qilish uchun taqdim etiladi.
Muvofiqlik sertifikatini to’xtatish to’g’risidagi qaror qabul qilingan holatlarda agarda xizmat ko’rsatuvchi ishlab chiqqan to’g’rilovchi amallarni sertifikatlashtirish idorasi bilan kelishilgan bo’lsa, aniqlangan nomuvofiqliklarni sababini bartaraf qilish imkoniyatlari va muddatlarini o’rnatish yo’li bilan chora-tadbirlar ishlab chiqiladi.
Sertifikatlashtirish idorasi to’g’rilovchi chora-tadbirlarni tekshirish vaqtida:
- muvofiqlik sertifikati va muvofiqlik belgisini qo’llashga ruxsatni bekor qiladi;
- to’g’rilovchi chora-tadbirlarni bajarish muddatini belgilaydi;
- to’g’rilovchi chora-tadbirlarning bajarilishini tekshiradi.
Barcha natijalar ijobiy bo’lgan holatlarda sertifikatlashtirish idorasi sertifikatni qayta tiklash to’g’risidagi qarorni qabul qiladi.

